
　　蜀都之地，古曰梁州。禹治其江，渟臯彌望，鬱乎青蔥，沃壄千里。上稽乾度，則

井絡儲精。下按地紀，則巛宮奠位。東有巴賨，綿亙百濮。銅梁金堂，火井龍湫。其中

則有玉石嶜岑，丹青玲瓏，邛節桃枝，石䲛水螭。南則有犍牂潛夷，昆明峩眉。絕限㟍

嵣，堪巖亶翔。靈山揭其右，離堆被其東。於近則有瑕英菌芝，玉石江珠。於遠則有銀

鉛錫碧，馬犀象僰。西有鹽泉鐵冶，橘林銅陵，邙連盧池，澹漫波淪。其旁則有期牛兕

旄，金馬碧雞。北則有岷山，外羌白馬。獸則麙羊野麋，罷㹈貘貒，����鹿麝，戶豹能

黃，��胡雖獲，猨蠝玃猱，猶豰畢方。

　　爾乃蒼山隱天，岎崯迴叢，增嶃重崒，��石��崔，����㠑嵬。霜雪終夏，叩巖岒嶙。

崇隆臨柴，諸徼崼��。五矹參差，湔山巖巖，觀上岑嵓，龍昜累峗。漼��交倚，��崪崛

崎，集嶮脇施，形精出偈，堪��隱倚。彭門嶋㟅，��嵃嵑㞹，方彼碑池，����輵��，礫

乎岳岳。北屬崑崙泰極，涌泉醴，凝水流津，漉集成川。

　　於是乎則左沈犂，右羌庭；漆水浡其匈，都江漂其涇，乃溢乎通溝，洪濤溶洗，千

湲萬谷，合流逆折，泌瀄乎爭降。湖潧排碣，反波逆濞，��石冽巘，紛��周溥。旋溺寃，

綏頹慚，博岸敵呷，祽瀨磴巖。摚汾汾，忽溶闛沛，踰窘出限，連混陁隧，銍釘鍾涌，

聲讙薄泙龍。歷豐隆，潛延延，雷扶電撃，鴻〈開〉康濭，遠遠乎長喻。馳山下卒，湍

降疾流，分川並注，合乎江州。

　　於木則楩櫟，豫章樹榜，��櫖樿柙，青稚雕梓，枌梧橿櫪，㯕楢木㮨，枒信楫叢，

俊幹湊集。��櫅㭈楬，圠沈樘椅。從風推參，循崖撮捼。涇淫溶，繽紛幼靡，汎閎野望，

芒芒菲菲。其竹則鍾龍䇣��，野篠紛��。宗生族撍，俊茂豐美，洪溶忿葦，紛揚㮻合，

柯無風披，夾江緣山，尋卒而起，結根才業，填衍��野，若此者方乎數十百里。於汜則

汪汪漾漾，積土崇隄。其淺溼則生蒼葭蔣蒲，藿芧青蘋，草葉蓮藕，茱華菱根。其中則

有翡翠鴛鴦，裊盧鷁鷺，䨥鶤鷫鷞。其深則有獺猵沈鱓，水豹蛟蛇，黿蟺鼈龜，衆鱗鰨

��。〈此下當有缺文。〉

　　蜯含珠而擘裂。〈文選張衡南賦、賈植七啓郭璞賦，善注並引此句，應是缺文之句。

〉

　　尒乃其都門二九，四百餘閭。兩江珥其市，九橋帶其流。武儋鎮都，刻削成蘞。王

基既夷，蜀侯尚叢。幷石石��，岓岑倚從。秦漢之徙，元以山東。是以隤山，厥饒水貢，

其獲苴竹，浮流龜磧。竹石蝎相救，魚酌不收，����鴝䳨，風胎雨鷇。衆物駭目，單不

知所禦。

　　尒乃其祼，羅諸圃��，緣畛黃甘，諸柘柿桃，杏李枇杷，杜樼栗㮏，棠梨離支，雜

以梴橙，被以櫻梅，樹以木蘭，扶林禽，爚般關，旁支何若，英絡其間。春机楊柳，褭

弱蟬抄，扶施連卷，��貕螗蛦，子��呼焉。

　　尒乃五穀馮戎，瓜匏饒多，卉以部麻。往往薑梔，附子巨蒜，木艾椒蘺，藹醬酴清，

衆獻儲斯。盛冬育荀，舊菜增伽。百華投春，隆隱芬芳，蔓茗熒郁，翠紫青黃，麗靡螭

燭，若揮錦布繡，望芒兮無幅。

　　尒乃其人，自造奇錦，紌繏��䋶，縿緣盧中，發文揚采，轉代無窮。其布則細都弱

折，綿繭成衽，阿麗纖靡，避晏與陰。蜘蛛作絲，不可見風，筩中黃潤，一端數金。雕

鏤釦器，百伎千工。東西鱗集，南北並湊，馳逐相逢，周流往來，方轅齊轂，隱軫幽輵，

埃㪍塵拂，萬端異類，崇戎總濃般旋，闠齊��楚，而喉不感槩。萬物更湊，四時迭代，

彼不折貨，我罔之械，財物饒贍，蓄積備具。

　　若夫慈孫孝子，宗厥祖禰，鬼神祭祀，練時選日，瀝豫齊戒，龍明衣，表玄穀，儷

吉日，異清濁，合疎明，綏離旅。乃使有伊之徒，調夫五味，甘甜之和，勺藥之羮，江

東鮐鮑，隴西牛羊，糴米肥䐗，����不行，鴻����乳，獨竹孤鶬，炮鴞被紕之胎，山麕

��腦，水遊之腴，蜂豚應鴈，被鴳晨鳬，戮鶂初乳，山鶴既交，春羔秋��，膾鮻龜肴，

秔田孺鷩，形不及勞。五肉七菜，勝猒腥臊，可以練神養血腄者，莫不畢陳。

　　尒乃其俗，迎春送臘，百金之家，千金之公，乾池泄澳，觀魚于江。

　　若其吉日嘉會，期於送春之陰，迎夏之陽。侯羅司馬，郭范畾楊，置酒乎榮川之閒

宅，設坐乎華都之高堂。延帷揚幕，接帳連岡。衆器雕琢，藻刻將星。朱緣之畫，邠盼

麗光。龍虵蜿蜷錯其中，禽獸奇偉髦山林。昔天地降生杜��密促之君，則荊上亡尸之相。

厥女作歌，是以其聲呼吟靖領，激呦喝啾，戶音六成，行夏低徊，胥徒入冥。及廟噆吟，

諸連單情。舞曲轉節，踃馺應聲。其佚則接芬錯芳，襜袩纖延，��淒秋，發陽春，羅儒

吟，吳公連，眺朱顔，離絳脣，眇眇之態，吡噉出焉。

　　若其遊怠魚弋，郤公之徒，相與如平陽，��巨沼，羅車百乘，期會投宿。觀者方隄，

行船競逐，偃衍��曳，絺索恍惚。羅罝彌澥，蔓蔓沕沕。蘢睢䁨兮罧布列，枚孤施兮纖

繁出，驚雌落兮高雄蹷，翔鵾桂兮奔縈畢，俎飛膾沈，單然後别。

X-GORB Books | zh.wikisource.org | CC BY-SA 4.0 3 / 3


